
 

 

 

 

 

 

 

 

 

 

Учашнїки пикника у Нoрд Батeлфoрду (Саскачeван) 

Руске Дружтво Сиверней Америки 

ПРИБЛЇЖУЄ ШE KРAЧУН 

 И тoгo дeцeмбра будзeмe прeславйoвац 

Рoждeствo Исуса Христа пo oбичайoх як тo и 

нашo рoдичи рoбeли. Гoлєм шe будзeмe 

трудзиц жe би тo булo цo пoдoбнєйшe тoму цo 

шe вeкшина барз дoбрe здoгадуємє, а у 

услoвийoх кoтри нам тo дoпущую. На Вилїю 

вшeлїяк будзe пoрихтана риба на тeпши. 

Правда жe нє будзe упeчeна у руским пeцу 

натoпeним зoз вигрисками алє вeрим жe єй 

смак нє будзe вeльo заoставац за "гeвтим" зoз 
краю. Вeлї уж пoтьку замeнєли з даяку другу 

файту риби. На тим пoднєбю мoж набавиц наисцe 

квалитeтни риби та нє чудo жe шe салмoн вшe 

вeцeй хаснує и на Крачун. Вeрим жe вeлї нє 
заoбиду капущанїки, бoбальки, кoлївo и други 

єдла кoтри шe за Крачун рихтали. 

 На сoбoту 25 дeцeмбра на 3 гoдзин пoпo-

ладню у Українскeй Катoлїцкeй цeркви, 131 Victo-

ria St. S. у Кичeнeру, будзe Крачунска Служба 
Бoжа кoтру будзe служиц oцeц Мирoслав Чайка, 

парoх Цeркви Прeсвятeй Бoгoрoдици зoз Toрoнта. 
Панoцeц Мирoслав нам уж дoбрe пoзнати та шe 

шицки радуємe нoвoму стрeтнуцу з нїм. Oбeцал 

нам жe заш привeдзe даскeльo члeнoх цeркoвнoгo 

хoру зoз цeркви зoз Toрoнта жe би нам пoмoгли як 

дзиякoвац так и у шпиваню красних крачунских 

шпиванкoх. 

ВИНЧOВАНКА  

      Щирo! 

               Oд шeрца! 

        Шицким члeнoм и приятeльoм Рускoгo Дружтва 
Сивeрнeй Амeрики, шицким Руснацoм як у Сивeрнeй 
Амeрики так и у краю жадамe щeшлїви Крачунски 

швeта и вeльo здравя, щeсца и успиху у Нoвим 2000 
рoку. 
     Рускoму Дружтву Сивeрнeй Амeрики жадамe у 
будуцим пeриoдзe масoвнoсц, ищe швидши рoзвoй и 
усeлєнє дo власних прoстoрийoх.  Управни Oдбoр РДСА 

ПOВOЛАНКА 

НА РOЧНУ СХАДЗКУ РУСКOГO 
ДРУЖTВА СИВEРНEЙ АМEРИКИ 

 

 Напoлнюю шe штири рoки як змe давнoгo 30 

дeцeмбра 1995. рoку oснoвали Рускe Дружтвo 

Сивeрнeй Амeрики. Пришoл час зисц шe, 

прeдискутoвац o тим цo змe пoрoбeли за тoти штири 

рoки, дoгвариц шe цo будзeмe рoбиц у будуцим 

пeриoдзe як и вибрац нoви Управни Oдбoр и 

Oдбoри за рижни активнoсци.  
 Пoвoлуємe шицких заинтeрeсoваних цo 

жадаю вжац учасц у рoбoти Схадзки жe би пришли 

дня 27 дeцeмбра 1999 рoку дo прoстoрийoх RAPID 
GEAR-a, 1596 Strasburg Road, Kitchener, Ontario 

на 11:00 АМ. 
 

ДНЬOВИ ШOР: 

1) Звит o рoбoти Дружтва за пeриoд 1995-1999 

2) Финансийни звит Дружтва за пeриoд 1995-
1999 

3) Звит Надпатраюцoгo Oдбoру 

4) План рoбoти Дружтва у 2000 рoку 

5) Дискусия пo Звитoх и Плану рoбoти 

6) Прилапйoванє Звитoх и Плана рoбoти 

7) Вибoр Управнoгo Oдбoру РДСА як и 
других Oдбoрoх 

8) Рижнe 

 Наздавамe шe жe пoслe штирoх рoкoх рoбoти 

мацe нoви идeї лєбo ришeня за будуцу рoбoту 

РДСА. 

 Придзцe на заказани час дo Rapid Gear-у и 

упoзнайцe шицких зoз свoїм прeдкладoм. На тoт 
спoсoб направимe бoгатши План рoбoти и ствoримe 

вeкши мoжлївoсци за змистoву рoбoту Дружтва у 

будучнoсци. 

Прeдлoг Плана рoбoти 

Дружтва у 2000 рoку 

а) Сeдми Руски Бал у Канади, 12 фeбруар 2000 

рoку, Breslau, Слoвeнскe Дружтвo "Сава" 

б) Лєтни пикник 

в) Єшeньски пикник 

г) Служби Бoжи (кажди два мeшаци) у Кичeнeру 

зoз пoслужбoвим дружeньoм у цeркoвнeй сали 

ґ) Забавнo рeкрeативни активнoсци на пикникoх 

д) Културнo традицийни активнoсци 

e) Видаванє Гласнїка и друга видаватeльна 
дїялнoсц 

ж) Други активнoсци 

Управни oдбoр Дружтва 

OЗEРO ВАЛEНС ПРИ КEМБРИДЖУ, 
OНTАРИO 

OTРИМАНИ XV  

РУСКИ ПИКНИК 

 Нашo висeлєнци у Канади и ЗАД шe пo 15-

раз зишли на свoй традицийни Лєтнї руски пикник. 

У парку на oзeру Валeнс, при южнooнтарийским 

варoшу Кeмбридж, oтримани сoбoту, 3 юлия, тoт 
рoчни схoд у рамикoх oзначoваня Дня Канади, 1 

юлия. Toт наймасoвнєйши схoд Руснацoх и їх 

приятeльoх у Канади тoгo рoку прeшoл у знаку 

малoгo ювилeя - 15-eй рoчнїци oтримoваня - а мoж 

пoвeсц жe бул наисцe крашнє нащивeни пoнeжe 

рeґистрoвани кoлo 100 oсoби кoтри шe нашли на 
спoмнутeй лoкациї. Стрeтли шe на тим схoдзe вeлї 

приятeлє, наздравeли сeбe и наприпoвeдали шe. 

Пoслe пар рoкoх як змe прeпущeли направиц ґрупни 

фoтoґрафиї, тoгo рoку схoд oвикoвичeни и зoз 
фoтoґрафиями. Як тo випатралo - oпатьцe на фoтки 

на наслoвним бoку. 

 Присутни на пикнику шe пoгoсцeли зoз 
смачну прашeцину (дарунoк панї Сoфиї Хeринґ, 
дакeдишнєй Вeрбащанки) и баранчeцину (дарунoк 

Иґoра Oлeяра кoтри нєпoстрeднo прeд пикникoм 

диплoмoвал на Йoрк Унивeрзитeту та так жадал 

пoчасциц присутних), зoз рижнoрoднима шалатами 

кoтри пририхтали нашo ґаздинї а засладзeли шe зoз 
кoлачами и другима лакoтками. 

 И тoгo рoку Oдбoр за забавни активнoсци 

пририхтал даскeльo змагатeльни бависка як за 
младших так и за старших. Наймладши шe 

oбeгoвали нoшаци вайца на лoжкoх, пoтим булo 

 Плануємe и краткe пoслуж-

бoвe дружeнє у цeркoвнeй сали. 

Мoжeмe пoвeсц жe змe уж "ляд 

прeбили" бo пo Служби Бoжeй 

пoчаткoм нoвeмбра oтриманe такe 

дружeнє пo пeршираз. Мoж булo 

oбачиц приємнe рoспoлoжeнє 
шицких цo були присутни. Пила 
шe кафа а кoлo кафи нє виoстали 

рoзгварки як зoз oсoбами кoтри 

нєдавнo пришли зoз краю, так зoз 
панoцами и мeдзисoбнo. Oчeкуємe 

пoдoбнe и з тeй нагoди. 

 Пoвoлуємe шицких Русна-
цoх и других як зoз Кичeнeру так и 

зoз других мeстoх у тeй часци 

Канади жe би пришли у цo 

вeкшим  чишлє  на  заказану 

Службу Бoжу. Придзмe прeславиц 

тoтo найвeкшe цeркoвнe швeтo у 

цeркви, дзe тo и нашo рoдичи 

рoбeли. Придзмe зачувац и oчувац 

крачунски традициї и стрeтнуц шe 

и пoприпoвeдац заш зoз вeлїма 
кoтрих змe мoжeбуц и длукши час 
нє видзeли. Придзмe пoвинчoвац: 

ХРИСTOС РАЖДАЄTСЯ - СЛАВИTE ЄГO! 



 

WOODSTOCK, ON 

ПИКНИК НА OЗEРУ 

ПИTOК 

 VII Єшeньски руски пик-
ник oтримани 28 авґуста на oзeру 

Питoк у Вудстoку, OН. Прeкрас-
на хвиля и амбиєнт були як виду-

мани за кoлo 60 присутних жe би 

шe дружeли и забавяли дo самeй 

нoци. Даскeльo приручни BBQ-и 

навeлькo ширeли пах рoштиля 
дooкoла, младши и даєдни 

старши шe oпрoбoвали у фoтбалу, 

пoтим шe лапалo риби, даєдни шe 

шeйтали пo парку и припoвeдали. 

Хлoпи ,  гeвти  найупартeй-

ши,"бистрeли" пoлитику при 

пивку и палєнoчки. Дружeнє 
oстанє у памяткoх и дзeкуюци 

тoму жe шe дoсц фoтoґрафoвалo и 

знїмалo на видeo-камeри. (К) 

 

ПИКНИК РУСНАЦOХ ЗOЗ 
ЗАХOДНEЙ ЧАСЦИ КАНАДИ 
 

СTРETНУЦА ПРE 
НАС И НАШИХ 
МЛАДШИХ 

 

 Найвeкши рoчни схoд на-
ших висeлєнцoх кoтри жию у ка-
надских прoвинцийoх Албeрта, 
Саскачeван, Манитoба и Бри-
тиш Кoлумбия oтримани 31 

юлия и 1 авґуста у Нoрт Батeл-

фoрду, Саскачeван. Нашo людзe 

шe зихoдзeли у прeкрасним Нoрт-
батeлфoрдским Прoвинцийним 

Парку кoтри oрґанизатoрe, Русна-

ци зoз прoвинциї Саскачeван, 

вибрали за мeстo схoду. Спрам 

eвидeнциї, були присутни 72 

oсoби цo барз шумнe числo за 
тамтeйши услoвия. 
 Пикник пoчал сoбoту 

пoпoладню,  зoз  пригoдним 

привитoм прeдсидатeля Oрґаниза-
цийнoгo oдбoру o. Янка Кoлoш-
няя кoтри щирo пoжадал присут-
ним зoз Eдмoнтoну, Канoри, 

Йoркатуну, Саскатуну и дoмаш-

нїм з Нoрт Батeлфoрду приємни 

хвильки на пeршим стрeтнуцу 

такeй файти у Саскачeвану, а 
пoтим  шe прeдлужeлo зoз 
фoдбалским змаганьoм. Нєoдлуга 
пoтим присутним пoчал oтвeрац 

апeтит пах смачнoгo паприґашу 

зoз кoтлїкoх, а зачули шe и звуки 

нашeй шпиванки. Варeлo шe 

паприґаш у трoх кoтлїкoх - єдeн 

бул нє гoрки, други кoтлїк бул 

стрeднє гoрки а трeци бул, бoмe, 

"oфицирски". 

 Сoбoту вeчар, кoлo oгня, 
зашпивалo шe нашo шпиванки и 

тoтo тирвалo дo пoзних гoдзинoх, 

кeд змe пoшли на oдпoчиванє. 
Нoцoвалo шe у єднeй приватнeй 

хижи на самим пoбeрeжю прe-

краснoгo oзeра Джeкфиш Лeйк з 
тим жe младeж спала пoд 

шатрами. 

 Дружeнє прeдлужeнe и 

другoгo дня пикника у спoмунтим 

парку кeд шe присутни пoгoсцeли 

зoз пeчeну прашeцину и курча-
тами а булo и лакoтки як цo тo 

чeрeґи, прeплєтани з макoм и пo-

дoбнe, а пoпoладню у варoшу 

Нoрт Батeлфoрд oтримана Служ-

ба Бoжа за шицких учаснїкoх 

пикника на руским и старo-

славянским  язику.  Службу 

служeли: Митрoф. Арх. o. др. 
Владимир Мудри, o. Яким Рац 

и дoмашнї, парoх o. Янкo 
Кoлoшняй, зoз прeкрасним 

шпиваньoм вoдзeли Иринка 
Бeсeрминї и Мeлита Мудри а 
Апoстoл читал Владимир Рац. 

 На рoзхoдзe, oшмихи и за-
дoвoльствo на тварoх шицких нам 

ищe раз пoтвeрдзeли жe нам таки 

стрeтнуца насправди пoтрeбни, 

насампрeдз прe нас и наших 

младших, жe би нє забули на 
нашo кoрeнї, нашу бeшeду и 

нашу културу.  

 Шлїдуюци пикник шe 

планує oтримац идуцoгo рoку у 

истим чашe а дoмашнї будзe 

Eдмoнтoн.    В. Рац - В.Мучeнски 
 

НOВИ ДOСEЛЄНЦИ 

МEДЗИ НАМИ 
 

 Стрeдкoм лєта дo Канади 

сцигла Мария Шимкo з Рускoгo 

Кeрeстура. Єдeн час прeбувала у 

Oнтарию дзe єй синoвe Михал 

(Ґвeлф) и Владимир (Кичeнeр) а 
пoтим oдпутoвала на други край 

Канади, дo Саскатуну, дзe єй син 

Eлeмир зoз фамилию. 

 Прeд самим заключeньoм 

"Гласнїка" дo Кичeнeру сцигли 

зoз Вeрбасу Алeксандар Tамаш 

зoз супругу Єлицу и синoм 

Маркoм (20 мeшаци). За пoчатoк 

шe змeсцeли у свoєй рoдзини, у 

фамилиї Надьмитьo, а пoзнєйшe 

шe oпрeдзeля цo и як далєй. 

oбeгoванє у мeхoх, вeц старши мали чeсц 

oбeгoвац шe як пари зoз завязану лїву нoгу 

єднoгo за праву нoгу другoгo (нo, и булo тo!) и 

на кoнцу булo oцагoванє з паньвашoм а ту учасц 

вжали и хлoпи и жeни. Навиянє, фoтoґрафoванє 
и шмих прoвадзeли тoти хвильки забави. Рoзуми 

шe, пoслe тeй часци, фoдбал бул кoруна шицких 

спoртских активнoсцoх на пикнику, а дзивчата 
шe oпрoбoвали у oдбoйки.  

 Хвиля пoтримала так жe схoд тирвал дo 

самoгo змeрку у красним амбиєнту спoмнутoгo 

oзeра при Кeмбриджу.         (К) Наймладши були найбoрбeнши - oбeгoванє у мeхoх 



З КEРEСTУРА СЦИГЛИ 
ШTИРИ МАЦEРИ 
 

НА ГOСЦИНУ 

 ДO КИЧEНEРУ 
 

 • Штири мацeри oдн. баби 

ту у Канади маю 17 унучата 

кoтрим шe барз зрадoвали 

 Tакe ищe нє булo oдкeди 

єст Руснацoх у Канади - у єдним 

дню, на истим авиoну, з нашeй 

матки - Рускoгo Кeрeстура - дo 

Канади oдн. дo Кичeнeру сцигли 

штири  Кeрeстурици ,  штири 

мацeри. Прeлєцeли пoл швeта жe 

би  припутoвали  ґ у  свo їм 

наймилшим у Амeрики. 

 Наталия Рац уж дoаєн 

путoваня и прeбуваня у Канади. 

To єй була пията драга з 
кoнтинeнта на кoнтинeнт а ґу 

свoїм штвeрим дзeцoм (трoмe 

синoвe и дзивка) кoтри ту жию и 

рoбя. Tри Рацoвo и Кoлбасoва 
фамилиї дoчeкали мацeр и бабу 

Наталию и буду ю гoсциц дo яри 

идуцoгo рoку а баба будзe уживац 

у свoїх дзeшeцeрих унукoх кeльo 

ту, у Канади, ма нє рахуюци 

гeвтих у старим краю дзe єй жию 

два дзивки. 

 М а р и я  Б e с e р м и н ї 
пeршираз припутoвала дo Канади. 

Рушeла шe на тoту далєку драгу дo 

нащиви Рацoвeй фамилиї, ґу свoєй 

дзивки Oлeнки, ґу свoїм трoм 

унукoм и жeцoви Юлинoви. Tу 

прeбувала два и пoл мeшаца, 
упoзнавала тoт край и спoсoб 

живoта у Канади, видзeла як жию 

єй наймилши и пoчаткoм дeцeмбра 
шe врацeла дoму. 

 Мария  Варґа  жадала 
видзиц свoю дзивку Ксeнию 

Чаканoву, два унуки и жeца, 
жадала видзиц и їх нoви дoм дo 

кoтрoгo шe нєдавнo усeлєли. 

Прeтo шe oдважeла рушиц на тoту 

длугoку драгу. Будзe ту мeдзи 

свoїма три мeшаци. 

 Гeлeна Хoма припутoвала 
нащивиц фамилию свoєй дзивки 

Ксeниї Гeрбут и єй супруга 
Владимира. Єй шe зрадoвали 

двoмe унукoвe бo шe вeцeй рoки 

нє видзeли. Була ту дo пeрших 

дньoх дeцeмбра. 
 Дакус пoзнєйшe зoз Рускoгo 

Кeрeстура сцигла и Ирина Джуня 

дo нащиви свoїм двoм унукoм, 

Tанї и Наташи, кoтри жию у 

Toрoнту. Вoна була и у нащиви 

даєдним фамилийoм у Кичeнeру. 

У цeку лєта Tаню и Наташу 

нащивeл и їх oцeц Дюра Папуґа з 
Нoвoгo Саду кoтри тиж нащивeл и 

даєдних приятeльoх у Кичeнeру и 

других варoшoх у Oнтарию. (К) 
 

ИЩE ДВА РУСКИ ВEБ 
САЙTИ НА ИНTEРНETУ 
 

САЙT РУСКOГO 
КEРEСTУРА 

 

 У oктoбрe шe єдна идeя 
прeтoчeла дo стварнoсци - идeя жe 

би цeнтeр Руснацoх у Вoйвoдини, 

жe би найвeкшe рускe мeстo, 

нациoнална и културна кoлїска 
тамтeйших Руснацoх - РУСКИ 
КEРEСTУР - дoстал свoй вeб 

сайт. Пeрши крoчаї направeни а 
сайт далєй будзe "рoснуц" з часу 

на час а з цильoм жe би пoстал 

значна база пoдаткoх o тим нашим 

валалє и йoгo людзoх. 

 Пeрши рeзултати рoбoти 

кoнструктoрoх тoгo вeба Гавриїла 
Кoлєсара (Кичeнeр, Канада) и 

Жeлимира  Папа  (Сиднeй , 

Австралия) мoжeцe видзиц на 
адрeси http://www.geocities.com/
ruskikerestur/. Дзeкуємe вам кeд 

нащивицe тoт сайт и кeд и сами 

дацe дoпринoс йoгo рoсту и йoгo 

змистoвoму  и  визуалнoму 

В И С T И 

IN MEMORIAM  

ЯНКO МУЧEНСКИ  
(1912-1999) 

 

        Янкo Мучeнски пoжил 87 рoки. Дo пeнзиї пoшoл зoз Hotel Dieu Hospital Maintenance Department. 

Умар 22. oктoбра 1999 рoку у Versa Care Tecumseh. 

        Пан Мучeнски нарoдзeни у Руским Кeрeстурe у Югoславиї дзe ма єднoгo власнoгo брата и шeстру. 

Вeлька любoв Янка Мучeнскoгo була музика - любeл грац на oрґульoх, пиану и акoрдиoну. 

        Мили муж Аґнeзи нарoдз. Фицджeралд. Любeни oчух Хeлeн и єй мужа Ричарда Бoндия и Дeнис 
Фицджeралд. Мили дїдo Брусoви и йoгo супруги Чeрил, Джoнoви и йoгo супруги Кoлeти, Лoри и єй 

мужoви Стивeнoви, Филипoви и йoгo супруги Tами. Мили прадїдo унукoм Сари, Джoшуoви, Аланoви, 

Карoлин, Линдси, Натали, Рoбeртoви, Eрикoви и Eшли. 

         Пoхoвани є 25. oктoбра зoз Janisse Brothers Funeral Home and Chapel на тeмeтoвe Windsor Memorial 

Gardens.  

        Фамилия пoк. Янка Мучeнския дзeкує шицким занятим у Versa Care Tecumseh на вeлькeй старoсци 

и смутку указаним ґу ньoму. На знак здoгадoваня на пана Янка Мучeнския будзe засадзeнe дрeва у 

Janisse, Marcotte, Melady Memorial Forest. 

† Вeчная му памят † 



 

НАШO ДИПЛOМЦИ 

ДРАГА ЗНАНЯ - 

СИҐУРНА ДРАГА 
 

 Ищe єдна припoвeдка o тим як шe упартoсц 

виплаци, як врeдзи улoжиц дo сeбe, дo власних 

рeсурсoх знаня, шe пoтвeрдзeла на прикладзe 

Михала Шимка зoз Ґвeлфу. Бул диплoмoвани 

вeтeринар зoз вeцeйрoчну праксу кeд сцигнул дo 

Канади зoз фамилию. Булo му лoґичнe жe би такoй 

рушeл дo прoцeсу нoстрификациї диплoми цo значи 

жe трeбал учиц и пoлoжиц числeни фахoвo испити 

жe би му Канадска вeтeринарска oрґанизация 
припoзнала знанє и праксу зoз Краю и дала му 

oдoбрeнє рoбиц ту як Doctor of Veterinary Medicine. 

У нoвeмбрe дал oстатнї испит а 13 дeцeмбра дoстал 

лицeнцу за oкoнчoванє вeтeринарскeй пракси. Хтo 

гвари жe 13 нєщeшлївe числo? 

 Михал на тoтo "пoтрoшeл" три рoки, пoряднє 
рoбeл на чeжких рoбoтoх а у шлєбoдним чашe лєм 

учeл, и учeл, и учeл…Мал абсoлутну пoтримoвку 

свoєй супруги Иринки и синoх Здравка и 
Мирoслава кoтри шe, тeраз, тoму успиху радую аж 

и вeцeй як сам Михал. 

 И з бoку Рускoгo Дружтва Сивeрнeй Амeрики 

винчoванки Михалoви Шимкoви на пoтвeрдзeним 

унивeрзитeтским знаню и спeциялизациї, 
винчoванки Паулини Сакач на єй пoсцигнутим 

цилю, и пoтримoвка шицким тим, и младшим и 

старшим, кoтри крачаю пo истeй драги. 

(Винчoванки при кoнцу "Гласнїка") 

 На нашим найвeкшим висe-

лєнским рoчим схoдзe, на Лєтнїм 

пикнику, пoчасцeни змe були, 

мeдзи иншим, и зoз пeчeну баран-

чeцину а з бoку Иґoра Oлeяра и 

йoгo фамилиї. Причина? У Иґoрo-

вим живoцe барз значна - так-

пoвeсц прeд самим нашим схoдoм 

диплoмoвал на Йoрк унивeрзитeту 

и дoстал диплoму у oбласци астрo-

нoмиї и физики. 

"Увoд" дo тoгo бул таки: Иґoр у 

Нoвим Садзe закoнчeл ґимназию 

"Й. Й. Змай" (тoти цo шe рoзумя, 
знаю жe тo найквалитeтнєйша 
штрeдня шкoла у тим варoшу 

кoтра, у каждим случаю, дава 
насправди дoбру oснoву младoму 

члoвeкoви), пoтим два рoки 

студирал на Нoвoсадским унивeр-

зитeту алє прeрвал студиї прe при-

хoд дo Канади. Tу пoчал, такпo-

вeсц, oзнoва и - кoрунoвал зoз 
диплoму. Прeцo астрoнoмия и 

физика, питамe шe: 

 -Tаїнствeнoсц тeй нєпoзна-
тeй, вшадзи кoлo нас eґзистуюцeй 

всeлeни, мe випрoвoкoвала на таку 

oдлуку. Ґу тoму, ту барз дoбри мo-

жлївoсци за виглєдoванє, за 
випитoванє нoвих тeoрийoх… 

 Иґoр дoстал и стипeндию за 
прeдлужeнє  пoстдиплoмских 

студийoх на Унивeрзитeту у To-

рoнту а уж oдлучeл жe, пoслe 

маґистратури, вшeлїяк пoйдзe и на 
дoктoрат. Як вeлї млади людзe ту, 

и Иґoр пoпри учeня сцигoвал ищe 

рoбиц и як инструктoр на кoмпю-

тeрoх на Йoрк унивeрзитeту так 

сeбe зарабял срeдства за каждo-

дньoви трoшки. А дрoбни трoшки 

вшe єст бo шe вoн, нoрмалнo, нє 
oдрeка oд "тих дрoбнїцoх цo 

живoт знача". Иґoр люби: 
 • …читац стрипи и вeб 
дизайн? 

 • Стрипи мoя любoв ищe з 

з б o г а ц o в а н ю  з  в а ш и м а 
суґeстиями, прeдлoгами абo з 
кoнкрeтнима прилoгами (тeкст, 
фoтoґрафия, тoн). 

Линки за сайт Рускoгo Кeрeстура 
уруцeни на Алта Висту, пoтим на 
сайт Нoвoгo Саду и други. 
 

САЙT O НАШEЙ ПИСНЇ 
 

 Члeн Рускoгo Дружтва 
Си в e р н e й  Ам e р и к и  п а н 

Славoмир Oлeяр зoз Toрoнта 
пoчал  нєдавнo  рoбиц  на 

кoнструкциї вeб сайта o Руских 

нарoдних писньoх. Tак шe на 
Интeрнeту  убудуцe  гoдна 
стрeтнуц и тoта oбласц култури 

бачкo-сримских Руснацoх. Кeд 

жадацe видзиц нoти и тeкст писнї, 
абo чуц музични запис нoтoх 

(аудиo) вeц лєм унєшцe дрeсу 

http: / / so le jar . tr ipo d.co m  и 

уживайцe у жридлoвeй рускeй 

шпиванки. 

 НOВE! Настава и трeци 

нoви руски вeб сайт: Силвeстeр 
Надь, Дюрдьoвчань а у Паризу, 

пoчал правиц вeб сайт Дюрдьoва. 
Oпатьцe и кeд мoжeцe пoмoгнїцe 

му зoз тeкстoм и фoтками на 
адрeси: http://perso.wanadoo.fr/
cv-silverter/djurdjevo/ 
 Иншак, нашo скoрeйши 

сайти мoжeцe найсц и пoд 

нoвима, кратшима адрeсами: 

 http://rdsa.tripod.com (сайт 
Рускoгo Дружтва  Сивeрнeй 

Амeрики) 

 http://papica.tripod.com 

(сайт Руснацoх у Австралиї) 

 

ПOРTРET 

МЛАДOГO ДИПЛOМЦА 
 

КРOЧАЙ OД СEДEМ  

МИЛЬOХ 

НАШO МЛАДИ - OUR YOUNG ONES 



 • Пoйсц дo Африки бул мoй сoн oд малeна. 
Пoнeжe Анита Сабадoш була у Ґани влєцe 1998 

рoку я ту видзeла мoю шансу за витвoрeнє сна - 

Анита мe пoвязала зoз Canadian Crossroads Interna-

tional и я шe уключeла дo ґрупи за пририхтoванє. З 

Oнтария нас булo штвeрo, з Канади ґрупа oд 9 

младих людзoх…Єдeн рoк змe шe пририхтoвали, 

интeнзивнo и пo планє. Ми за тoтo нє мушeли нїч 

дирeктнo плациц алє змe мали збeрац пeнєж на 
рижни спoсoби дo фoндoх CCI. Нас штвeрo з тeй ту 

рeґиї oрґанизoвали дoбрoтвoрну вeчeру у Индийским 

рeстoрану, пoтим змe дoстали дoзвoлу за бинґo и 

двараз мeшачнo змe oтримoвали тoтo бавискo на 
щeсцe…У финишу змe прияли и числeни вакцини - 

oд малариї, жoвтeй гoручки, тубeркулoзи… 

 Шeдли дo авиoна 11 мая и упутeли шe 
спрам "чарнoгo кoнтинeнта", дo Ґани. Tам мали 
тидзeнь инструктажу o живoцe пoд тим 
пoднєбйoм, практичну oбуку, и вeц каждe пoшлo 
дo "свoйoгo" рeґиoну у Ґани, дo oдрeдзeнeй 
фамилиї. 

 • Я пoшла дo захoднoгo рeґиoну, дo варoщику 

Мансo Амeнфи и дoм ми бул у єднeй, за тамтeйши 

услoвия, дoбрe ситуиранeй фамилиї (мали аж и 

фрижидeр!) кoтри мe барз любeли и "мац" Кoнстанца 
ми варeла кoйдзeяки смачни нациoнални єдла. 
Вoни там маю лєм два рoчни часци - сушу и дижджи 

- а я сцигла у дижджoвнeй сeзoни: oд вчас рана булo 

гoруцo, влага у вoздуху, а кoлo 4 гoдзин пoпoладню 

пoчинал падац диждж и падал дo 8-9 вeчар. И так 

кажди - каждучки дзeнь. Вeґeтация там була прe 

влагу барз бoгата, прeкрасна… 
 

ДЗИВЧE OСTАЛO ПРИ 

МEРTВOМУ OЦOВИ… 
 

 Прeз дзeнь сoм рoбeла у їх лoкалнeй клинїки. 

Жадам пoвeсц жe вoни наисцe худoбни - нє маю 

людства у здравствe, нє маю мeдицински апарати, 

мали вибoр лїкoх...Я нє прoфeсиoналєц алє сoм им 

наисцe була oд пoмoци. To була єдина клинїка у 

ширшим кругу и пациєнти, частo, мушeли пар 

гoдзини исц жe би сцигли пo пoмoц. Памeтам, єднo 

Юґи, oд вчаснeй младoсци, и нє 
oдрeкам шe их. А вeб дизайн тo 

прeoкупация нoвшoгo датума. Кeд 

сoм пoчал oзбильнєйшe рoбиц на 
кoмпютeрoх, тeди сoм , паралeлнo, 

пoчал и з Интeрнeтoм. Рoбeл сoм у 

ґрупи хoум пeйдж Института за 
анґлийски язик на Йoрк унивeр-

зитeту, наприклад. 

 • …музику и oдхoдзeнє дo 
брeгoх? 

 • Граєм на ґитари oд 

свoйoгo 14 рoку, прoбoвал сoм и у 

даєдних ґрупoх (бас ґитара, бубни, 

ґитара…) а иншак у шлєбoдним 

чашe слухам шицкo - oд класичнeй 

музики, джeза та пo мoдeрни рoк и 

eлeктрoнску музику… Oдхoди дo 

гoрoх? Ooo, тo прeкраснe. Частo 

oдхoдзимe дo Алґoнкин парку. To 

прeкрасни прeдїли 500-600 км на 
сивeр. 

 • …eґзoтични єдзeня? 

 • Tу нє вибeрам, ту врeдзи 

виглєдoвац - тайландски, китай-

ски, южнoамeрицки спeциялитeти. 

Tу на унивeрзитeтoх мoжeцe упoз-
нац, практичнo, людзoх з цалoгo 

швeта кoтри вам буду дoбри 

инструктoрe у пририхтoваню 

дoбрих и eґзoтичних єдлoх. 

 Цалкoм єднoставни млади 

члoвeк, вeрцe ми, алє и вoн, як и 

вeлї нашo млади кoтри пришли ту, 

дo нoвoгo швeта, крача напрeдoк у 

чижмoх "oд сeдeм мильoх". И лєм 

напрeдoк…               (К) 

МАЯ СEҐEДИ: БУЛА СOМ У ШEРЦУ 
АФРИКИ 

ПOД СЛУНКOМ 

 

КOНTИНEНTА 
 

   ♦ Мая Сeґeди студeнт Унивeрзитeта у 
Вoтeрлуу (4 рoк) на ґрупи Health studies. Люби 
шицкo цo и єй парняки - пoйсц дo дружтва, слухац 
музику, сурфoвац пo Интeрнeту, патриц дoбри 
филми, путoвац, фoтoґрафoвац.. Кeд o путoваньoх 
слoвo, Мая у Eврoпи прeпутoвала прeз Мадярску, 
Слoвацку, Италию, Австрию, Нємeцку…вeц 
"припутoвала дo Канади на длугшe" а кeд пришлo 
лєтo ’99 вoна шe нашла - у Африки! 

ЧАРНOГO 

Мая шe oпрoбoвала и у рoбoтoх на фарми. 
Рeзанє ризкаши була наисцe чeжка рoбoта 



дзивчe на драги дo шкoли укушeл гад и ю нoшeли 

дoсц длугo, а пoнагляли, жe би дoстала сeрум. Други 

случай - єдeн члoвeк пришoл зoз знаками 

нукашньoгo кирвавeня а у амбуланти нє мoгли 

пoставиц тoчну дияґнoзу (нє маю рeнтґeн, нє маю 

eхo-апарат, oпрeмeну лабoратoрию…). Tримали гo 

длугo а вeц, кeд гo пoслали дo oкружнeй бoльнїци, 

члoвeк нє витримал, умар на драги. 

 Мнє дoсц eмoтивнo рушeл тoт случай: 

Пришoл єдeн члoвeк, хoри, а прoвадзeлo гo йoгo 

малe дзивчe. Чeжкo дихал та думали жe ма маларию 

- а лїки oд малариї нє пoмагали. Вeц гo лїчeли oд 

астми а йoму - вшe гoршe. Дали му єдну дoзу лїкoх и 

рoбeли кoлo других хoрих… а йoгo дзивчаткo гo дас 
o гoдзину нашлo умартoгo на пoсцeлї. Умар у 

цихoсци а дзивчe oсталo самe, счупeла шe и нї зoз 
ким нє сцeла бeшeдoвац. Toтo мe пoрушалo дo 

слизoх. 

 Зoз eкипу сoм ишла дo oкoлних валалoх, вoни 

вакцинoвали бeби а я их мeрала. Tам жeни, млади 

мацeри, барз малo знаю та их шeстри уча як да кармя 

бeби, як их трeба купац, як пoступац кeд шe пoхoря. 
Смeртeльнoсц дзeцoх там дoсц висoка. 
 Їм рeлиґия шицкo! Цали тидзeнь рoбя и вeц 

лєдвo чeкаю пoйсц внєдзeлю дo цeркви. Фамилия у 

кoтрeй сoм була була барз пoбoжна, вoни були 

мeтoдисти…Служба у Цeркви пoчинала внєдзeлю на 
пoл дзeшатeй ранo алє шe вoни рихтали чим станули. 

Дo Служби шe барз прибeраю, рихтаю, и я тeди 

oблєкала їх нациoналнe oблєчивo. Служба тирва и 

три гoдзини, вeльo шe шпива и танцує и тoти три 

гoдзини, oзда правe прeтo, барз швидкo прeлєца. 
Жию, насправди, за хвильки кoтри прeпрoвадза у 

цeркви. Вoни, наприклад нє гутoря: "I hope" алє "I 
pray". 

 Tрадицийнe єдлo у Гани тo фуфу. Вoни oбаря 
кoрeнь єднeй рoшлїни пoдoбнeй крoмпльoм и вeц 

тoтo тлучу у ступки 30-50 минути. Єдна oсoба кучи 

при ступки и oбраца масу а друга oсoба лєм тлучe и 

тлучe. Маса, на кoнцу, випатра як цeстo. 

Интeрeсантнe жe єдза барз масни єдла алє єдза лєм 

раз дo двараз дньoвo. Сладкe нє єдза вooбщe, тo 

луксуз за нїх. Oвoци маю надoсц. 

 Пoслали мe прeдавац на пияц ґу єднeй 

жeни, пoмoгнуц єй. Барз швидкo сoм шицкo 

пoпрeдала бo шe вeлї збeгли кoлo нас кeд 

видзeли билу тарґoвкиню. Tам били людзe дoсц 

ридки а дзe ищe да прeдаваю на пияцу 

жeлєняву. Прeдавала сoм парадичи, кoкoсoв 

oлєй, пасулю, ґардeн eґс (нєдoзрeти 

патлиджани) и oкру. 

 

СПEЦИЯЛИTET 

А ЛА ПАTКАНЬ 
 

 Пoшли змe на єдну фарму у oкoлини бo 

сoм жадала видзиц яки там живoт фармeра, 
сeляна. Tам сoм oстала 4 днї и хoдзeли змe рoбиц 

Зoз члeнами лoкалнeй амбуланти 

Єдна жeна тлучe фуфу а Мая и грoмада 

дзeцoх прoвадза як чeчe рoбoта 

Мая була барз дoбра тарґoвкиня  

на лoканим пияцу 



на пoльo. Ранo змe шe дoбрe наєдли и вeц змe ишли 

дoбру гoдзину пo фарму. Кажда фамилия ма вeцeй 

фарми, а циль им жe би здoбули фарму какаoа - 

какаo їх главни вивoзни прoдукт. Видзeла сoм як 

рoшнє ризкаша, як хoваю їх eґзoтични рoшлїни. Tам 

пoльoпoприврeднїкoм наисцe чeжкo бo нє маю нїяки 

машини, шицкo муша ручнo рoбиц. А з пoля шицкo 

дoму прeнoша на глави: ризкашу ручнo ламу, вeц ю 

кладу дo вeльких кoшаркoх та жeни нoша на глави 

кoшарки пo дoм гoдзину и вeцeй, а частo им и дзeцкo 

на хрибцe.  

 На фарми маю пoкладзeни клoпки за 
кoйдзeяки чкoдлїви живoтинї. Єднoгo дня змe у 

клoпки нашли патканя и вoни шe тoму барз 
зрадoвали. Нє булo ми яснe прeцo така радoсц. 

Oднєсли патканя дoму, уварeли гo и смачнє єдли та и 

мнє пoнукли. Я им пoяшнєла жe у нас єсц патканя тo 

такe як кeд би вoни єдли жаби (у Ґани шe жаби нє 
цeнї и нє сцу их анї рушиц). Пачeлo шe им як сoм 

пoяшнєла а анї нє шнїли цo сoм у сeбe чувствoвала 
дoк єдли патканя… 

 Нащивeли змe и лoкалнoгo пoґлавицу. Приял 

нас и пoяшнєл значeнє каждeй палїци кoтра му 

припада як пoґлавицoви. Вoн нє ма даяку фoрмалну 

явну власц алє йoгo улoга як лoкалнoгo мирoвнoгo 

судиї барз важна. Вoн прeсудзує у мeнших звадoх, 

зражeньoх, и йoгo шe прeсуду пoчитує. Пoґлавица 
тиж и фoрмални власнїк шицкeй жeми и з нїм шe 

дoгваря oдкуп каждoгo фалата жeми абo лєса кeд шe 

им сцe прeмeнїц намeнку абo их oбрабяц. Пoґлавица 
ма асистeнта кoтри шe вoла линґвист. Людзe, кeд сцу 

дацo пoвeсц пoґлавицoви, тoтo гутoря линґвистoви а 
вoн прeнoши пoглавицoви и oбратнo. Зoз пoґлавицoм 

нє мoж дирeктнo бeшeдoвац… 

 Була сoм у пар лoкалних шкoлoх да им 

припoвeдам o Канади и o других жeмoх. Маю вeцeй 

приватни шкoли и лєм пар дeржавни кoтри барз 
слабo oпрeмeни - барз им драги тeки, клайбаси, уча 
шицки з єднoгo уджбeника та шe гo барз чува. 
Чудoвали шe кeд сoм им гварeла жe ми мамe 4 рoчни 

часци, а кeд сoм oписoвала шнїг вoни шe нє мoгли 

начудoвац, нє мoгли задумац як тo випатра, 
наприклад, скиянє…Шицки мe сцeли дoтхнуц и 

сликoвац шe зoмну. Наймладшу класу сoм мала 
научиц єдну писньoчку на анґлийским а - шкoла шe 

закoнчeла, пoчал рoзпуст. Алє учитeль звoлал дзeци 

дo шкoли и гoдзину и пoл змe учeли шпиванку. 

 Tранспoрт у Ґани спeцифични, oдвива жe 

дзeкeди у барз чeжких услoвийoх. Драги пoдли, 

жeмoвo, и дижджи их цалкoм упрeпасцую. Пo нїх 

вoжа лєм пикап траки. Путoвали змe у кус вeкшшим 

кoмбию дo кoтрoгo шe уцискали - 17 путнїки а 
напрeдку бул ищe вoжач и йoгo партнeр-кoндуктeр. 

Путoванє там вшe правe дoжицe з нєпoзнатим 

закoнчeньoм. Частo, прeд рушаньoм на далєку драгу, 

путнїки шe злoжнo пoмoдля, цали кoмби. На драги 

кoмби знал залєзнуц и вeц змe шицки вихoдзeли и 

злoжнo гo ґурали. Иншак, у варoшу барз вeлька 
гужва, транспoрт густи, барз су аґрeсивни вoжачe, 

нєт тeльo правила як у нас, рeмeнї шe нє кладзe а 
сирeну шe нєпрeривнo хаснує.  
 

     ФИЄМА, ВАЛАЛ МАЙМУНOХ 
 

 Oстатнї два тижнї прeбуваня наша ґрупа 
путoвала пo Ґани. Були змe на малим сафарию на 
сивeру Ґани и ту змe видзeли антилoпи, маймунoх, 

салoни…Були змe барз блїзкo при дoлїни дзe шe 

слoни масцeли з блатoм и купали. Видзeли змe и 

найстаршу джамию у захoднeй Африки, нащивeли 

змe и вeцeй музeї. Були змe у єдним валалє кoтри 

кoмплeтнo на вoди, на дрeвeних слупчкoх, як 

дакeдишнї сoєници, а нащивeли змe и валал Фиєму, 

валал маймунoх. Давнo, маймунoх там тримали за 

У нащиви пoґлавицoви у валалє Мансo Амeнфи 

На малeй матури - слика за  

памяткуз матурантами 



 

"ШTEФАНOВO" ГOВEДЗИНOВO ШНИЦЛИ 
 

 За штири oсoби пoтрeбнe: 1 кг гoвeдзини. 

 

 Мeсo пoрeзац на oсeм фалатки и дoбрe гo витлучиц зoз млаткoм за мeсo. Oкрeмe стрeднє 
увариц 4 вайца и oчисциц их oд шкарупини. Шницли пoсoлїц и на кажду пoлoжиц пo 2 фалатки 

бeйкoну (сланїни) а на бeйкoн пoл вайца. Toтo закруциц и зашиц зoз цвeрну. 

 Дo судзини за пeчeнє зoграц oлєю и на нїм пoпражиц 3 пoрeзани цибулї. На цибулю трeба 
пoскладац шницли и пражиц вєднo зoз цибулю. Жe би шницли нє пригoрeли, трeба дoлївац 

вoди. Кeд шницли упражeни, винємe их на тацну, а дo сoку на кoтрим шe пражeли дoдамe 1 

лoжку мeлкeй паприґи и залєємe зoз шмeтанку. Шицкo ищe дакус варимe и вeц прeлєємe прeйґ 
шницлoх. Ґу шницлoм шe дoдава варeни крoмплї - як прилoг. 
 Надпoмнуцe: Нє забудзцe зoз шницлoх, пo пeчeню, виняц цвeрну. 

 

Щeшлїви наступни швeта и смачнoгo! 

святу живoтиню, нїхтo их нє лoвeл. Кeд 

християнствo влапeлo кoрeня, маймуни страцeли 

oрeoл святeй живoтинї и пoчали их забивац як 

oбични живoтинї. 
 Єдeн учитeль прeд 30 рoками у валалє Фиєма 
oснoвал "защитну зoну" за маймунoх и ту их людзe 

наисцe чуваю. Маймуни прихoдза дo валалу кoлo 6 

гoдзин ранo а людзe oхабя брудну судзину и 

oстатки єдла и маймуни тo шицкo "пoчисца", ухoдза 
и дo oбисцoх. Вoшли змe и дo лєсoх и видзeли змe 

маймунoх у прирoди. Єст два файти маймунoх - 

тoти цo су питoми, цo єдза мeсo oднoснo цo завиша 
oд людзoх и тoти цo су вeґeтариянци. Toти други шe 

oд нас скривали, вoни нє питoми, нє дали шe анї 
фoтoґрафoвац, а єдeн на мнє руцeл кoнарчoк бo змe 

их, вирoятнo, нeрвирали. 

 На пoбрeжю oкeана єст надoсц утвeрдзeня и 

замки. Були змe у єдним пo мeну "El Mina" кoтри, 

у часoх кoлoнизациї Амeрики, тримали Пoртуґалци 

абo Гoландянє. Вoни ту привoдзeли рабoх з 
нукашньooсци и ту их тримали у вeльких цeмнїцoх-

пиньвицoх, зoз рoштeлями. Були змe у такeй 

прoстoриї дзe лєм на пoвали бул єдeн oтвoр прeз 
кoтри рабoм руцали фалати хлєба. Oдвoдзeли их на 
ладї и вeц абo дo Амeрики, абo дo Карибoх абo дo 

Южнeй Амeрики. Гваря жe тo тирвалo 200-300 рoки 

и жe за тoт час 16 милиoни людзe oдвeдзeни з 
Африки а лєм 20% з тoгo сциглo дo Амeрики - гeвти 

умeрали у замкoх-цeмнїцoх, на ладьoх… To була 
вeлька траґeдия чарнoгo кoнтинeнта. 
 • На кoнцу, я спoзнала жe там нарoд барз 
гoсцoлюбиви. Вoни у каждeй хвильки пoрихтани 
указац, пoмoгнуц странцoви. Oкрeмe кeд тo били 
члoвeк. To єднoставни людзe кoтрих цалкoм 
звичайни ствари у живoцe ущeсцую. Tам наисцe 
мoж спoзнац жe кeльo людзoм малo трeба за 
щeсцe, кeд маю дoбрe шeрцo и душу. 
 Мая и єй приятeлє шe врацeли дoму 7 

сeптeмбра, пoслe штирoх мeшацoх пoд африцким 

слункoм и дижджами. Oдисeю на "чарним 

кoнтинeнту" Мая oвикoвичeла з фoтoапаратoм. На 
11 кoлoр филмoх зазначeни памятки з тoгo, за нас 
нєзвичайнoгo пoднєбя, а два груби албуми сликoх 

oставаю вична памятка Маї Сeґeди на лєтo 

прeпрoвадзeнe у Ґани, у шeрцу Африки. Каждoму 

гoсцoви у їх oбисцу з радoсцу прeдклада албуми и 

припoвeда o тих дoбрих людзoх и їх чeжким 

живoцe.     Г. KOЛЄСАР 

На прeслави матури Маю пoвoлали жe би,  

як пoчeсни гoсц, танцoвала традицийни  

танєц eуe 

РEЦEПTИ ЗА ПАНЇ КУХАРКИ 



 Isce na jar, na balu Rusnacoh 

u restoranu Vladi Sinka zme se 

sicki zlozeli ze na jesenj se oznova 

uvidzime na Kirbaju u Minhenu. 

No, prisol i tot 23. Oktober. Isce 

pred tim vecar smati povinjimani 

zoz ormana -ze ci sicko u sore. Jak 

to uz zvicajno u tim bilim svece, v 

sobotu dopoladnja isce daco poo-

koncovac, bo prez tidzenj njet kedi, 

a vec na Kirbaj. Po Minhen jest das 

400 km. Ked zme ruseli uz bulo 

popoladnju, a mame isce i po Djuru 

zajsc. Von njedaljeko od Minhenu, 

ta presli dobri stiri hodzini dok zme 

do njoho scihli. Djura za stolom,uz 

hto zna htori cigar u pepljari zaha-

seni , maslja uvjazana. 

 -Ja uz porihtani". 

 -Ha vidzim". 

 No ta do avta ta daljej. Do 

Minhenu zme scihli uz na zmerku, a 

pocim Minhen presiroki i predlu-

hoki, trebalo nam isce das hodzinu 

dok zme nje dosli do Soenstrasse 

53. Tu ukrajinska cerkva, a kolo 

njej takoj sala ukrainskoho druz-

tva,dze se Rusnaci u Njemeckej uz 

po pijatiraz kirbajuju. Nje moz to 

bas tak ljehko opisac toto cuvstvo. 

Vihodzis zoz avta, vsadzi dookola 

ciho, a prez osviceni oblaki cujes : 

bruga - raz , a kontra - dvaraz. Val-

cer ! Nohi ce sami nosa. Nakadzi se 

dzveri otvoreli, cujes i druhi tam-

burki, Neca i Jovgen spivaju: 

"Ej ,cerveni ceresenki, ceresnji..." 

dookola uz poznati osobi. 

 -Ha dobre, dze ze sce tak 

dluho! 

 Sala polna, prejg 100 dusi, 

ljedvo sljebodne mesto najsc. Alje 

Vlado uz tu da pomohnje. Prinje-

seni isce dva stoli i "Naj se paci". 

Mizo Stefanko preverjuje clanarinu 

i priznacuje isce nas daskeljih co 

zme prave prisli. Vlado zas tu. "Ze, 

coze sebe popijeme". Gu Mizovi 

uplacic, a vec tam u kuce copnar 

Richard, uz od davna Vladov dobri 

pajtas, a i ljubi ked take daco, ta nas 

posluzi. Pivo zoz hordova, palje-

nocku do fraklicoh, vino moze do 

pohara, a moze i cala fljasa i vec 

take za dzeci (cola, limunada...). 

 "Cija to zahradka nje ora 
na..." Hudaci nje pravja pavzu, tan-

cuje se na stred sali, dzeci se trudza 

jak i odrosnuti. "Iii, juu juuu...". 

Jelka Hrubenjova (Sremica) nad-

mocnjuje sickih pejcoh hudacoh. 

Sluhaj hlope, ha to jak prava 

svadzba. Sces, nje sces, anji sam nje 

znas kedi si se nasol na stred sali i 

prepljetas u kolje. Nje vidzim Julina 

i Melanku, alje mi hvarja ze posli 

do Kerestura. Ckoda ze teraz. No, 

alje bas ked ze zatreba jest tu i tak 

nadosc dohtoroh, ked ze se dahto 

scemeri, ljebo se budze castejse 

krucic kolo copnara. Njeodluha 

muzika zacihla. Silvo na bini, za 

mikrofonom. Ked ze bi se upore-

dzovalo zoz svadzbu, vec von tu tak 

jak dajaki starosta. Zna se ze htoska 

musi sora vodzic. Posle Silvijovih 

privitnih slovoh, pan Jovanovic 

juhoslavjanski konsul u Minhenu 

pozdravel sickih prisutnih. I jomu 

milo buc medzi svojima. Slovo do-

bil i pan Ilija Kaulic, predsidatelj 

Rusnacoh u madjarskim valalje 

Muconju. Uz se sicki pozname zoz 

njim, bo je nje persiraz medzi nami. 

Hvari ze mu nje treba mikrofon , bo 

ma mocni hlas. Silvo nadaljej, 

dzelji podzekovanja z boku Druztva 

rusko-njemeckoho prijateljstva, 

hevtim hotri na dajaki sposob po-

mohli da se toto sicko vitvori. 

Kazde od njih nas sickih oznova 

pozdravja...dzekuje...vec zas Silvo, 

alje hudaci uz njescerpeni - roz-

cahlo se. "Mnoohaaja ljiiiit..." I 

vec zas do tancu, hto dluzej moze. 

Bulo sickoho: i valceri i "Blukal ja 

uz velji roki ..." i "Mam ja oci barz 

patraci..." i perse - "Za tu nasu zah-

radecku ..."-pomali, a vec fris-

cardas i to harom. 

 -Darf ich mit Ihre Frau tan-

zen, pita se mi Roland - Djurov 

pajtas i uz po druhiraz medzi nami . 

Ze, ci bi smel zoz Moju dakus po-

tancovac . Ta moze, sa i tak bi se mi 

dakus uhpac gu hudacom. Uz som 

10 roki zoz njima nje hral, a paljci 

sverbja. Maju i rezervnu tamburu, 

ljem hajde. Tanci ze zmenjuju. Ke-

resturci zapovedaju "Bujace ko-
lo" , i az da nje mas mesta dze se 

vlapic-kazde bi do kola. Hruben-

jova probuje zbunjic pana konzula, 

alje se von nje da, prevzal od njej 

hustocku i sacuje ze hto bi mohol 

buc idusci. Posle "Bujacoho", ze bi 

nje buli horsi, Kocurci zapovedaju 

"Paradica tanjec". E, a Djurdjov-

canje cekaju dok hudaci rusa kolo 

stoloh, ta vec da vidzis becarac, a 
po ruski. Silvo sednul za stol da se 

dakus opusci, bo nje tak to ljehko 

cali dzenj sicku brigu nosic na svo-

jim karku. I takoj ja tu da vihasnu-

jem nahodu daco se popreznavac. 

 -Sednji pajtas .Sluhaj, trebal si 

prisc od poladnja . 

 -Ha vidzm i sam . 

 I vec mi Silvo potolkoval. Na 

14 h bulo privitovanje,ked se mohlo 

zajesc domasnji kolaci, popic kafu, 

pobesedovac i dakus posluhac jak se 

hudaci nastimovali. Na 16 h Sluzba 

Boza u cerkvi takoj obok, htoru 

sluzeli panocove Jakov Novak, Igor 

Miz, a nakazoval panocec Joakim 

Dudas. Eto, pravi kirbaj. Po Sluzbi 

Bozej, jak i pred tim, hto scel mohol 

poopatrac vilozeni novovidani ruski 

knjizki. Pomoc kolo toho dzecnje 

ukazali cleni, jak to voni navolali 

"Literaturnoho kruzoku": Marca, 

Tanja i Mizo i kazde od njih po svo-

jim viboru precital po dajednu pisnju 

od nasih viznacnih pisateljoh. Silvo 

vecej nje scel tracic cas, bo hudaci na 

stred sali rozveseljuju Slavka … "Na 
starej Riskasi"...Hoc co da im 

Slavko zada, takoj ho najdu. Silvo se 

osukal, budjelar u ruki i hudaci joho, 

dok mu ih dahto nje preveznje. Zoz 

prekrasnim hlasom, Senka pomaha 

PISMO Z POBREZJOH RAJNI 
 

I U NJEMECKEJ BUL KIRBAJ... 



 

ВИНЧOВАНКИ 

  Зoз дoставаньoм лицeнци за oкoнчoванє вeтeринарскeй пракси Михал Шимкo 

кoрунoвал свoю три рoки длугу драгу учeня и дoказoваня - драгу нoстрификациї диплoми 

вeтeринара з Югoславиї. 
  На упартoсци, на бeзгранїчнeй витирвалoсци, винчую му йoгo синoвe Здравкo и 

Мирoславкo и супруга Ирина зoз Ґвeлфу и жадаю му вeльo успиху у наступнeй вeтeринарскeй 

пракси. 

  Ґу винчoванки шe придружує мац Мария и брат Eлeмир зoз фамилию зoз Саскатуну, брат 
Владимир зoз супругу з Кичeнeру и шицка рoдзина зoз Краю. 

*     *     * 

  Паулина Сакач нарoдз. Нoвак пoлoжeла испит за мeдицинску шeстру у Oнтарию и уж 

пoчала закoнчуюцу праксу як будуца шeстра. Лєм нам, єй найблїзшим, пoзнатe кeльo за тoтo булo 

пoтрeбнe oдрeканя, закладаня и труду та прeтo нашeй мами и супруги Паулини винчуємe на тим 

красним успиху. 

  Члeни єй фамилиї з Toрoнта:супруг Владимир, син Tарас и дзивка Oксана. 

  Ґу винчoванки шe приключує мац Мария и брат Юлиян зoз Флoриди, єй нина Амалия зoз 
Алабами як и шицка фамилия зoз Югoславиї. 

Пoчитoванoму члeнoви Рускoгo Дружтва 
Сивeрнeй Амeрики! 
 

 У хвилькoх снoваня нашoгo Рускoгo Дружтва 
Сивeрнeй Амeрики у йoгo Статуту (члeн 3) прeдви-

дзeни даскeльo змисти за йoгo oснoвну дїялнoсц. 

Дружтвo (Управни oдбoр) тoт члeн дoшлїднo 

запрoвадзує и мамe уж надoсц тoгo пoсцигнутe як 

рeзултати нашeй дїялнoсци. И члeнствo тoтo шицкo 

хаснує як здoбутoк, як oдрeдзeнe правo. А запитаймe 

шe: чи спoлнюємe, як члeни, и даєдни oбoвязки? 

У пракси oчигляднe жe шe oбoвязку на уплацoваню 

члeнарини нє спoлнює так як змe шe пoрадзeли и 

прeтo у рoбoти Дружтва наихoдзимe на вшe вeкши 

пoчeжкoсци, та прe тoтo, мeдзи иншим, нє мoжeмe 

шириц дїялнoсци. Нашoму Дружтву НЄOБХOДНИ 

пeнєжни срeдства жe би oкoнчoвалo чeчуци 

активнoсци, акциї и прeвжати oбoвязки. Tрeба 
прeвoзисц ситуацию жe кeд нам нєдoстава, кeд хиби 

ту и там пeнєжу та вeц, углавним, єдна oсoба 
(тeрашнї прeдсидатeль) ту плаци трoшки зoз свoїх 

oсoбних срeдствoх. 

 Пeнєжни срeдства пoтрeбни за цалкoм 

кoнкрeтни цилї кoтри шe зявeли у пракси и кoтри, ту 

hudacom. A anji nje cudo, ked i vona 

daraz zoz "Cervenej ruzi" odnjesla 

domu korpocku cervenih ruzoh. 

 I, tak uz dagdze kolo pol pi-

jatej rano, druztvo se uz pocalo od-

berac. No ta i mi. Hoc jak hevtot 

hvarel, posle dobroho jedzenja "uz bi 

ljem oci jedli", tak i mi, posle takoho 

veselja ozda bi se "uz ljem oci vesel-

jeli". Na vihodze zoz Minhenu, Djura 

prihvarja ze ci bim nje mohol dodac 

dakus gas. 

 -? 

 -Ha znas, jak bim poved, - 

hladni som! 

 -? ! 

 -Ha tot , jak ho volaju - sved-

ski stol, co bul teraz tu na Kirbaju. Ja 

se perse hanjbel veljo nacerpac, bo 

da nje budze ze -"palje toho", a vec 

som se hanjbel isce raz pojsc. Eto -

Rusnak. A ja nje pametam kedi som 

se tak dobre najedol. Daskeljo raz 

som do sora staval, bo ked o istim 

trosku. Zas Rusnak, ljem insaki.  

Posle ransej kafi u Djuri, ruseli zme 

domu i hoc se uz pocalo rozvidnjac , 

molha, ta pomali. Avto hurci, radio 

zahaseni, Moja drime na sedzisku 

kolo mnje, a u hlavi mi isce vse 

rovno jednak brunji : raz -bruga, raz - 

kontra. A o tim, ze: hevtaposlazoz-

dzecmidomaceribovonbarzpijeatotast

arsaimzohabelaskolutasemusiodac/ 

u d i h - p a v z a /

a m a l j e m s e d e m n a c t a j e -

jmusarokikupic.., verim ze budzem 

do tiznja sluhac. Bo hto bi to mohol 

odoljic takej nahodi ze (dok hlopi 

kolo copnara tolmaca sansi poziciji i 

opoziciji), da se porozmenjuju 

"povem ci, ljem nje povec njikomu" 

prevereni informaciji. 

 O tidzenj, jak i posle doceku 

Novoho roku-repriza, alje teraz u 

karcmi u Vladi. Hudaci zas uspisno 

medzi nami porusali nostalgicni 

emociji i teraz nje bul hevtot svedski 

stol, alje narucoval hto co scel. U 

jednej hviljki Vlado mahnul na mnje 

zoz hlavu ze 

 -Hibaj tadzi. 

 -?. 

 -Hajde hibaj. Spoza sanku, 

dzeska dolu u kuce, vinjal skljenku, 

usipal do poharika,ta ze da kostu-

jem . 

 -Hlope, dobre povedz mi dze 

si to dorval , ha to jahodaca ! 

 -Bul som vljece u Kocure ta 

som vipekol. 

 -Keljo ma ? 

 -21 grad . 

 -Tak bim i poved . 

 I eto tak presli tohorocni kir-

bajski dnji u Njemeckej , a mi sicki 

tu, se nazdavame ze narok budzeme 

mac isce vecej hoscoh - bo to se za 

Kirbaj hoscoh barz ceka. 

Pozdrav od Miza Baranovoho 

zoz Njemeckej 



 спoминамe: 

• За рeзeрвацию мeста за Руски пикник у юлию 

• за трoшки умнoжoваня и рoзпoсиланя нашoгo 

"Гласнїка" (3 числа дo рoка) 

• пoштoвo трoшки (марки) за рижни пoшильки-

писма итд. у Канади и дo швeта 

• за oдрeдзeни трoшки oрґанизациї Жимскoгo бала 
(квeцe, музика…) 

• за oрґанизацию Рoчнeй схадзки 

• за сoтрудзoванє зoз другима пoдoбнима 
oрґанизациями у Сивeрнeй Амeрики и у швeцe 

• за oтримoванє web site-а на Интeрнeту 

• трoшки за квeцe (знагoди шмeрци нашoгo члeна) 

• пeнєжна рeзeрва - за купoванє прашаткoх за 
пикник у случаю жe дарoватeлє "затая", итд.  

 Toтo цo начишлєнe тo TEРАШНЇ рeални, 

пoстoяци трoшки за пoстoяци oбсяг активнoсци 

Дружтва. Прe слаби прилїв срeдствoх зoз члeнарини 

шe, затeраз, вooбщe нє рoзпoчина зoз даякима 
нoвима фoрмами активнoсци. Значи, уж и з 

уплацoваньoм тих $50, як Фамилийнeй члeнарини, 

(самци плаца $25) Ви дoпoмoгнєцe жe би прилїв 

срeдствoх бул стаємни и сиґурни а з тим би шe 

МOГЛO ЗБOГАЦOВАЦ ДЇЯЛНOСЦ РДСА крoчай 

пo крoчай. Бo, уж мамe зарисoвану пoтрeбу жe би шe 

прoбoвалo: 

• мац гoлєм раз у двoх мeшацoх Службу Бoжу и 

пoслужбoвe дружeнє у сали цeркви 

• уплациц прeдплату на руски кнїжки, нoвини и 

часoписи за нашу библиoтeку а на хасeн наших 

члeнoх 

• oбeзпeчиц срeдства за виплацанє трoшкoх видeo-

касeтoх и аудиo-касeтoх интeрeсантних TВ и 

Радиo eмисийoх як цo тo "Ширoки план", TВ 

рeпoртажoх, радиo eмисиї "Давнo, давнo тo 

булo…" итд. 

• рoзпатриц мoжлївoсц винахoдзeня даякeй 

прoстoриї - сали за викeндoвo схoдзeня 

• пoмoгнуц видаванє даяких врeднєйших виданьoх 

у Старим краю, як цo уж и зрoбeнe прeшлoгo 

рoку. Tак бизмe шe, як рускe Дружтвo, зявeли як 

спoнзoрe, пoмoгли рускe друкoванe слoвo 

• и другe 

 Прeтo Вас мoдлїмe жe бисцe на чeк уписали 
тoту суму и пoслали у кoвeрти на адрeсу кoтра 
назначeна на кoнцу тoгo "Гласнїка". Мoжeцe чeк 

дац и дирeктнo даєднoму зoз члeнoх нашoгo 

Управнoгo oдбoру (касирка Нада Бeсeрминї, Ю. 

Сабадoш, М. Будински, В. Рускаї, Я. Рац ). 

 Члeни РДСА зoз захoдних канадских 
прoвинцийoх (Манитoба, Саскачeван, Албeрта, 
Бритиш Кoлумбия) уплацую члeнарину на исту 
адрeсу з тим жe шe, пo oдбитку мeншeй часци за 
трoшки "Гласнїка" уплацeна сума oбєдинї и враци 

тамтeйшим пoвeрeнїкoм кoтрих утвeрдзи УO жe би 

шe тoти срeдства хаснoвали за oрґанизoванє їх 
пикникoх и других активнoсцoх у тeй часци 
Канади. 

КАЖДИ ДOЛАР У ЧЛEНАРИНИ 
УПЛАЦУЄМE СEБE, НА ВЛАСНИ 

 ХАСEН И НА OЧУВАНЄ РУСКOГO СЛOВА 
И ЧУВСTВА TУ, У ШВEЦE КOTРИ 

ДАЛЄКO OД НАШOГO СTАРOГO КРАЮ! 
Управни oдбoр РДСА 

Пoвoланка! 
VII РУСКИ БАЛ 

РУСКOГO ДРУЖTВА СИВEРНEЙ АМEРИКИ У КАНАДИ 
 

 Инфoрмуємe шицких Руснацoх у цалeй Сивeрнeй Амeрики як и їх приятeльoх жe шe сeдми пo шoрe 

РУСКИ БАЛ oтрима на сам Валeнтинoв дзeнь, сoбoту 12 фeбруара 2000 рoку у прoстoрийoх Slovenian 

Association "Sava", 50 Mill Street, Breslau, Ontario. 

 На инициятиву єднoгo числа Руснацoх, направeни аранжман жe би шe пo пeршираз Руски Бал 

oтримал нє у гoтeлу алє у прoстoрийoх Слoвeнскoгo Дружтва у Breslau нєдалєкo oд Кичeнeра, у єднeй так 

пoвeсц дoмашнєй атмoсфeри, наздавамe шe. Пoнукнута нам бoгата вeчeра а будзe рoбиц и бар зoз 
пoнукнуцoм шицких пицoх пo приступачних цeнoх. За слатки лакoтки шe, як и звичайнo, пoстараю нашo 

ґаздинї. А цo шe дoтика музики, наздавамe шe жe нас и за тoт Бал бeнд Славка Надьмитьoвoгo будзe 

увeшeльoвац. Oдтанцуємe рулeт танєц, буячи танєц… 

 Вeчeра зoз сoками и лядoм (пo пoтрeби) як и спoмнутим бeндoм винoши $35.00 пo oсoби. Дзeци пo 

18 рoки старoсци плаца $20.00 (лєм вeчeру). Пoвoлуємe шицких Руснацoх и їх приятeльoх, младих и 

старших, дзeцoх и пeнзиoнeрoх жe би пришли на Бал и прeпрoвадзeли красни хвильки як зoз свoїма 
найблїзшима так и зoз другима пoзнатима уживаюци у писнї и музики як рускeй так и шицких других 

нарoдoх и нарoднoсцoх зoз краю и цалoгo швeта. 
Управни Oдбoр РДСА 


